
ADMINISTRACION LOCAL

PONTEDEUME

Bases xerais que regularan as convocatorias de procesos selectivos correspondentes as prazas de estabilizacién de emprego temporal do
Concello de Pontedeume incluidas na oferta de emprego publico extraordinaria da Lei 20/2021

PONTEDEUME

Bases xerais que regulan as convocatorias de procesos selectivos correspondentes as prazas de estabilizacion de
emprego temporal do Concello de Pontedeume incluidas na oferta de emprego publico extraordinaria.

ANUNCIO

Por Decreto de Alcaldia de data 27 de decembro de 2022, aprobaronse as bases xerais que regulan as convocatorias
de procesos selectivos correspondentes as prazas de estabilizacion de emprego temporal no Concello de Pontedeume,
incluidas na oferta de emprego publico extraordinaria da Lei 20/2021.

BASES XERAIS QUE REGULARAN AS CONVOCATORIAS DE PROCESOS SELECTIVOS CORRESPONDENTES AS PRAZAS DE
ESTABILIZACION DE EMPREGO TEMPORAL DO CONCELLO DE PONTEDEUME INCLUIDAS NA OFERTA DE EMPREGO PUBLICO
EXTRAORDINARIA DA LEI 20/2021

PRIMEIRA.— PREVISION LEGAL EXPRESA.

A Lei 20/2021, do 28 de decembro, de medidas urxentes para a reducion da temporalidade no emprego publico
(BOE ndm. 132, do 29 de decembro de 2021), en vigor desde o 30 de decembro de 2021, aborda importantes reformas
estruturais no ambito do emprego publico co obxectivo da reducion da temporalidade. Asi, adicionalmente aos procesos
de estabilizacion que regularon os artigos 19.Un.6 da Lei 3/2017, do 27 de xuno, de Orzamentos Xerais do Estado para o
ano 2017 e 19.Un.9 da Lei 6/2018, do 3 de xullo, de Orzamentos Xerais do Estado para o ano 2018, autorizase unha taxa
adicional para a estabilizacion de emprego temporal que incluira as prazas de natureza estrutural que, estean ou non dentro
das relacions de postos de traballo, persoais ou outra forma de organizacion de recursos humanos estean contempladas
nas distintas Administracions Publicas, e estando dotadas presupuestariamente, estivesen ocupadas de forma temporal e
ininterrompidamente polo menos nos tres anos anteriores ao 31 de decembro de 2020.

O sistema de seleccion previsto expresamente neste suposto € o de concurso-oposicion, cunha valoracion na fase de
concurso dun corenta por cento da puntuacion total, na que se tera en conta maioritariamente a experiencia no corpo, es-
cala, categoria ou equivalente de que se trate podendo non ser eliminatorios os exercicios na fase de oposicién, no marco
da negociacion colectiva establecida no art. 37.1 c) do Texto Refundido da Lei do Estatuto Basico do Empregado Publico.

Asi mesmo, a disposicion adicional sexta prevé que as Administraciéns Publicas convoquen, con caracter excepcional
polo sistema de concurso, conforme ao previsto no artigo 61.6 e 7 do Texto Refundido do Estatuto Basico do Empregado
Publico, aquelas prazas que, reunindo os requisitos establecidos no artigo 2.1 da nova Lei, estivesen ocupadas con
caracter temporal de forma ininterrompida con anterioridade ao 1 de xaneiro de 2016. Estes procesos, que se realizaran
por unha soa vez, poderan ser obxecto de negociacién en cada un dos ambitos territoriais da Administracion do Estado,
Comunidades Auténomas e Entidades Locais.

Con esta disposicion adicional dase amparo normativo ao concepto xurisprudencial de interinidade de longa duracion
superior a cinco anos, que polo seu caracter de normativa basica resulta de aplicacion ao conxunto das Administraciéns
Publicas e garante a igualdade en todo o territorio.

Conforme a disposicion adicional oitava, adicionalmente, os procesos de estabilizacién contidos na disposicién adi-
cional sexta incluiran nas suas convocatorias as prazas vacantes de natureza estrutural ocupadas de forma temporal por
persoal cunha relacion desta natureza, anterior ao 1 de xaneiro de 2016.

Os procesos de estabilizacion que se convoquen ao amparo da citada Lei garantirdan o cumprimento dos principios de
libre concorrencia, igualdade, mérito, capacidade e publicidade, podendo articularse medidas que posibiliten unha coordi-
nacion entre as diferentes administraciéns no desenvolvemento dos mesmos.

Entre as condiciéns que, de acordo con a xurisprudencia constitucional, han de darse para que non caiba apreciar
infraccion algunha do principio de igualdade de acceso a cargos e empregos publicos do artigo 23.2 da Constitucion até-
panse, en primeiro lugar, que se trate dunha situacién excepcional; segunda, que s6 se acuda a este tipo de procedementos
por unha soa vez, pois doutro xeito perderiase a sua condicion de remedio excepcional e terceiro, que dita posibilidade
estea prevista nunha norma con rango legal (STC 12/1999, do 11 de febreiro de 1999).

A Sentenza do Tribunal Supremo do 24 de xuio de 2019 (rec. 1776/2016) da validez nun plan de estabilizaciéon a unha
puntuacién superior dos servizos prestados na propia administracion.

Segundo a devandita sentenza, non parece arbitrario puntuar de forma distinta a experiencia, segundo adquiriuse na
mesma administracion a4 que pertence a praza ou noutro posto, xa que podendo haber puntos en comdun, non se trata do
mesmo contexto organizativo nin funcional, e non coinciden as competencias e funciéns nin a normativa para aplicar, por
tanto mediando esas diferenzas non é irrazonable que tamén difira a puntuacion.

Por outra banda, o Acordo sobre o desenvolvemento dos procesos de estabilizacion do Emprego Temporal entre a
Administracion Xeral do Estado e as organizacions sindicais, do 11 de decembro de 2019, recolle que na fase de concurso
estableceranse criterios de valoracién que tenan en conta, preferentemente, os servizos prestados na Administracion
convocante, asi como a realizacion de tarefas nos ambitos funcionais nos que se require unha maior especializacion.

SEGUNDA.-CONTIDO E AMBITO DE APLICACION.
Estas bases xerais tefien por obxecto regular as convocatorias para cubrir as prazas de traballo vacantes nos cadros
de persoal funcionario e persoal laboral fixo do Concello de Pontedeume relativas ao proceso de estabilizacién de emprego

temporal, de conformidade co disposto no artigo 2 e nas disposiciéns adicionais 62 e 8 da Lei 20/2021, do 28 de decem-
bro, de medidas urxentes para a reducion da temporalidade no emprego publico.

As especialidades de cada proceso selectivo, natureza e caracteristicas dos postos, requisitos de titulacion, exercicios
e programas seran obxecto de regulacion nas bases especificas de cada convocatoria.

TERCEIRA.— PRAZAS A CONVOCAR.

As prazas vacantes que rexeran estas bases xerais son as previstas na oferta de emprego publico extraordinaria de es-
tabilizacion do emprego temporal, aprobada por acordo da Xunta de Goberno Local en sesion de data 21 de abril de 2022.

Previamente a publicacion de cada convocatoria, informarase a persoa traballadora afectada polo proceso de estabili-
zacion de que se vai convocar a praza que ocupa e de que pode participar no referido proceso de seleccion.

O numero de prazas vacantes, a sia denominacion e caracteristicas relacibnanse a continuacion:

1- Prazas de postos de persoal funcionario en referencia a convocatoria excepcional de estabilizacion de emprego tem-
poral de longa duracion, ocupadas por empregados publicos con anterioridade ao 1 de xaneiro de 2016. (Disposicion adi-
cional 62, Lei 20/2021, de 28 de decembro, de medidas urxentes para a reducion da temporalidade no emprego publico).

PERSOAL FUNCIONARIO:

Codigo RPT POSTO GR/CD Nf’;r‘:zrgsde Escala Sa'zzir;‘:
03.00.00.02.02 | Arquitecto/a Técnico/a A2/24 1 Administracion Especial Concurso
06.00.00.01.01 | Técnico/a Medio en Servizos Sociais A2/26 1 Administracion Especial Concurso
02.00.00.03.05 | Administrativo/a -Informatico/a B-C1 1 Administracion Xeral Concurso
01.00.00.03.05 | Auxiliar Administrativo/a Area de administracion xeral C2/16 1 Administracion Xeral Concurso
02.00.00.03.07 | Auxiliar Administrativo/a Area econémico financeira C2/16 1 Administracion Xeral Concurso
04.00.00.03.11 | Auxiliar Administrativo/a policia C2/16 1 Administracién especial Concurso
06.00.00.03.02 | Auxiliar Administrativo/a servizos sociais C2/16 1 Administracion Especial Concurso
03.00.00.03.05 | Auxiliar de policia urbanistico C2/16 1 Administracion Especial Concurso
05.03.00.02.16 | Sepultureiro/a AP/12 1 Administracion Especial Concurso

PERSOAL LABORAL:

Cédigo RPT Denominacién GR/CD Mup”r‘:zr;)sde Siztfgzode
05.05.01.02.20 gu?gﬁs:;.r/a seccion Recollida de lixo da Unidade de limpeza da Area de obras e servizos WV /14 1 Concurso
05.05.02.03.29 \éasr:\cliitz)cr)/sap?]zcl:iiig: de limpeza de Vias publicas da unidade de limpeza da Area de obras V/12 1 Concurso
05.05.01.02.18 |Encargado/a punto limpo/a IV/16 1 Concurso
82828§8§§§ :ansgzr{easgfvsﬁstggElgcig'mpeza de edificios publicos da Unidade de limpeza da area V/12 9 Concurso
06.01.00.02.03 |Psicélogo/a da Unidade de integracion e insercion social da Area de servizos sociais. 1/22 1 Concurso
06.01.00.03.04 | Asistente Social da Unidade de Integracion e Insercién social da Area de servizos sociais. | 11/20 1 Concurso
06.02.00.02.05 |Animador/a Social da Unidade de dinamizacién social da Area de servizos sociais. 11/20 1 Concurso
06.03.00.02.07 |Educador/a Social da Unidade de apoio familiar da Area de servizos sociais. 11/20 1 Concurso
06.03.00.03.10
06.03.00.03.11 )
06.03.00.03.12 | Auxiliar de fogar da Unidade de apoio familiar da Area de servizos sociais. V/12 5 Concurso
06.03.00.03.14
06.03.00.03.15
01.00.00.02.07 |Normalizador/a lingiistico/a da Area de administracién xeral e réxime Interno. 11/20 1 Concurso
07.00.00.03.03 | Conserxe-Condutor da Area de formacién e emprego e desenvolvemento local. IV/14 1 Concurso
05.02.00.02.13 | Xardineiro da Unidade de parques e xardins da Area de obras e servizos publicos. IV/14 1 Concurso

2.- Prazas vacantes de natureza estrutural, de postos de persoal Laboral en referencia @ convocatoria excepcional
de estabilizacion de emprego temporal de longa duracion, ocupadas por empregados publicos con anterioridade ao 1 de
xaneiro de 2016. (Disposicion adicional 8?2, Lei 20/2021, de 28 de decembro, de medidas urxentes para a reducioén da
temporalidade no emprego publico).

PERSOAL LABORAL:

POSTO GR/CD N‘];r‘:zrssde Sistema acceso
Axente de emprego e desenvolvemento local 1l/20 1 Concurso
Animador deportivo Il/16 1 Concurso
Animador cultural. 1l/16 1 Concurso
Auxiliar policia local IV/16 1 Concurso

3.- Prazas vacantes de natureza estrutural, de postos de persoal laboral en referencia @ convocatoria excepcional de
estabilizacion de emprego temporal de longa duracion, ocupadas por empregado publico nos tres anos anteriores a 31 de
decembro de 2020, isto €, antes do 31 de decembro de 2017 e ata o 1 de xaneiro de 2016. (Artigo n° 2.1 da Lei 20/2021,
de 28 de decembro, de medidas urxentes para a reducion da temporalidade no emprego publico.).

PERSOAL LABORAL

Cédigo RPT POSTO GR/cD | NUmerode | qiema acceso
prazas

05.01.00.03.07 | Condutor/a Unidade de obras da Area de obras e servizos publicos. v/14

—_

Concurso-oposicion

CUARTA.— REQUISITOS DAS PERSOAS ASPIRANTES.

1. Con caracter xeral, para seren admitidas na realizacion destas probas selectivas as persoas aspirantes deberan
reunir os seguintes requisitos, sen prexuizo do que establezan as respectivas bases especificas de ingreso:

a) Ter a nacionalidade espanola, sen prexuizo do disposto no artigo 57 do TREBER respecto do acceso 6 emprego
publico de nacionais doutros estados.

b) Ter cumpridos os dezaseis anos de idade e non superar, de ser 0 caso, a idade maxima de xubilacién forzosa.

c) Posuir ou estar en condiciéns de obter o titulo académico esixido nas bases especificas para ingresar na praza o dia
en que remate o prazo de presentacion de instancias.

d) Posuir a capacidade funcional para o desempeno das funciéns e tarefas habituais da praza ou posto a estabilizar.

e) Non estar separada ou separado mediante expediente disciplinario do servizo de calquera administracion publica
ou dos 6rganos constitucionais ou estatutarios das comunidades auténomas, nin atoparse en inhabilitacion absoluta ou
especial para empregos ou cargos publicos por resolucién xudicial, para o acceso ao corpo ou escala de persoal funcionario
e categoria de persoal laboral, no que estivese separado ou inhabilitado. No caso de ser nacional doutro estado, non
atoparse inhabilitada ou inhabilitado, ou en situacién equivalente nin ser sometida ou sometido a sancion disciplinaria ou
equivalente que impida, no seu Estado, nos mesmos termos o0 acceso ao emprego publico.

f) Posuir o titulo acreditativo do nivel de cofiecemento da lingua galega correspondente a cada praza a estabilizar, ou
superior, que se concretara nas bases especificas. As persoas aspirantes que non o acrediten deberan superar unha proba
de coiecemento da lingua galega, que en ninglin caso computara como mérito e que se realizara para os efectos de garantir
o dereito de participar no proceso selectivo de estabilizacion para aquelas persoas que non posuiran o titulo acreditativo
de galego con anterioridade a convocatoria. A proba de conecemento de lingua galega realizarase, unha vez finalizado o
concurso de méritos ou finalizado o concurso-oposicion, a aquelas persoas aspirantes propostas para a obtencion de praza
e cualificarase como apta ou non apta. No caso de que esta proba de cofecemento non puntuable sexa cualificada como
non apta, a persoa candidata sera excluida do proceso de seleccidn e a seguinte coa puntuacion mais alta sera proposta
para a obtencién da praza.

g) Cumprir os demais requisitos esixidos para o ingreso nas respectivas bases especificas.

2. Todos os requisitos sinalados no apartado anterior deberan posuilos as persoas aspirantes o dia que remate o prazo
para presentar as solicitudes e conservalos na data do seu nomeamento.

QUINTA.— SISTEMAS DE SELECCION.
1. Os sistemas de seleccion para acceder as distintas prazas seran:

- 0O de concurso, en aplicacion do disposto na disposicion adicional 62 da Lei 20/2021, de 28 de decembro, segundo
se determina na Oferta de Emprego Extraordinaria de estabilizacion, aprobada pola Xunta de Goberno.

- 0O de concurso-oposicion, en aplicacion do artigo 2 da Lei 20/2021, de 28 de decembro, segundo se determina na
Oferta de Emprego Extraordinaria de estabilizacion, aprobada pola Xunta de Goberno.

SEXTA.— SOLICITUDES E DOCUMENTACION.

1. As solicitudes para tomar parte no proceso presentaranse no rexistro xeral do Concello de Pontedeume ou a través
da sede electrénica do Concello: (https://pontedeume.sedelectronica.gal). As ditas solicitudes tamén se poderan presen-
tar por calquera das formas previstas no artigo 16.4 da Lei 39/2015, do 1 de outubro, do procedemento administrativo
comun das administracions publicas (ou aqueloutras previsions normativas concordantes e/ou substitutivas deste artigo).

As solicitudes que se presenten a través da oficina de Correos deberan entregarse en sobre aberto para ser seladas
e datadas polo persoal funcionario de Correos antes de seren certificadas. Neste caso as persoas aspirantes deberan
comunicalo mediante correo electronico (correo@pontedeume.gal), Fax (981433368) durante 0 mesmo prazo que o de pre-

sentacion de instancias. Actuarase de igual xeito, no caso de ser presentada a solicitude noutra Administracién Publica. En
caso de non realizar esta comunicacion, via fax ou correo electrénico, quedaran excluidas do procedemento de seleccion.

As solicitudes subscritas por persoas espanolas no estranxeiro poderan cursarse no prazo sinalado a través das
representacions diplomaticas ou consulares espafiolas correspondentes, que llelas remitiran seguidamente ao organismo
competente.

2. 0 prazo para presentar as solicitudes sera de 20 dias naturais, contados a partir do dia seguinte ao da publicacion
do anuncio da convocatoria especifica no Boletin Oficial do Estado.

3. Xunto coa instancia debidamente asinada solicitando participar no proceso debera presentarse a seguinte documen-
tacion na orde que se indica

a) Documento nacional de identidade, pasaporte ou documento valido en dereito.

b) Titulo do nivel de conecemento da lingua galega que se determine nas bases especificas.

)

)

c) Titulacion esixida para cada praza segundo se determine nas bases especificas.

d) Outros requisitos, de ser o caso, segundo se determine nas bases especificas.
)

e) Relacion de méritos alegados para a sua valoracion mediante copia compulsada dos documentos que sirvan de
proba para a sua xustificacion. Os méritos deberan achegarse debidamente numerados e diferenciados por apartados
(experiencia profesional, titulaciéns académicas, cursos de formacion, outros méritos). Non seran valorados os méritos non
documentados nin xustificados no prazo e forma anteriormente mencionados sen prexuizo de que o 6rgano de seleccion
poida solicitar a ampliacién da documentacion se considera que e un mérito non se encontra correctamente acreditado. S6
se teran en conta os méritos que se xustifiquen documentalmente dentro do prazo de presentacion de instancias.

f) No caso de méritos relativos a experiencia profesional debera acreditarse mediante certificacion, expedida pola
Administracién Publica na que se prestaran os servizos, facendo constar o posto de traballo que desempenou e o computo
total de dias, meses ou anos traballados, que debera especificar os departamentos e funcions dos postos desempenados.
Para tal efecto non se teran en conta as fotocopias de contratos de traballo, nin a vida laboral expedida pola Tesoureria
xeral da Seguridade Social.

As persoas aspirantes que prestan servizos no Concello de Pontedeume non teran que presentar ningunha documen-
tacion relativa a estes servizos, dado que constan no seu expediente persoal. Esta circunstancia indicarase no apartado
correspondente da instancia.

g) Certificado/Informe de vida laboral, expedido pola Tesoureria Xeral da Seguridade Social

h) Coa presentacion de instancias entenderase que as persoas aspirantes aceptan e acatan as bases xerais e espe-
cificas das convocatorias.

4. As persoas aspirantes quedan vinculadas aos datos que consten na sua solicitude, se ben os erros de feito que
poidan advertirse poderan emendarse ou repararse en calquera momento, ben de oficio, ben a instancia de parte.

5. Para ser admitida ou admitido nas probas selectivas correspondentes, as persoas aspirantes deberan manifestar
nas suas solicitudes de participacion que retinen todas e cada unha das condiciéns esixidas na data en que remate o prazo
de presentacion.

6. As bases especificas incluiran o modelo de solicitude.
7. Cota de reserva por discapacidade:

As convocatorias das probas selectivas incluirdn, no seu caso, unha reserva de praza/s para seren cubertas entre
persoas con discapacidade, considerando como tales as definidas no apartado 2 do artigo 4 do texto refundido da Lei
xeral de dereitos das persoas con discapacidade e da sua inclusién social, aprobado polo Real decreto lexislativo 1/2013,
do 29 de novembro, sempre que superen 0s procesos selectivos e acrediten a sua discapacidade e a compatibilidade co
desempeno das tarefas, de modo que progresivamente se consiga o dous por cento dos efectivos totais.

A opcién as prazas reservadas habera de formularse na solicitude de participacién no proceso selectivo; de non indi-
calo asi expresamente, entenderase que non se opta por esta reserva. Formulada a dita solicitude, unicamente se podera
presentar por esta quenda; a contravencion desta norma determinara a exclusion da persoa aspirante.

As prazas reservadas para persoas con discapacidade que queden desertas non se poderan acumular @ quenda
ordinaria de acceso.

SETIMA.— ADMISION DE PERSOAS ASPIRANTES.

1. Finalizado o prazo dos vinte dias naturais fixado para presentar as solicitudes, a Alcaldia ditara resolucién no prazo
maximo dun mes, declarando aprobada a lista de persoas admitidas e excluidas, especificando, de ser o caso, 0s motivos

de exclusion, que se publicard no Boletin Oficial da Provincia, no taboleiro de anuncios do Concello e no Taboleiro electro-
nico de anuncios da sede electrénica municipal.

No caso de que non existan defectos para emendar, a listaxe provisional de persoas admitidas considerarase definitiva
para todos os efectos.

2. As persoas aspirantes excluidas disporan dun prazo de dez dias habiles, contados a partir do seguinte ao da publi-
cacion da resolucién, para poder emendar, de ser o caso, o defecto que motivase a exclusion. No suposto de producirse
reclamacions debera ditarse unha nova resolucion estimandoas ou desestimandoas coa publicacion da lista definitiva no
Boletin Oficial da Provincia, no Taboleiro de Anuncios do Concello e no Taboleiro electrénico de anuncios da sede electronica
municipal.

3. Contra a resolucién da Alcaldia, aprobando a listaxe definitiva, poderase interpoiier recurso potestativo de reposicion
perante 0 mesmo 6rgano que o ditou, no prazo dun (1) mes a partir do dia seguinte ao desta notificacién ou ben recurso
contencioso-administrativo perante o Xulgado do Contencioso-Administrativo da Coruna.

4. O feito de figurar incluida na relacion de persoas admitidas non prexulga que se lles recoiieza as persoas interesa-
das posuiren os requisitos esixidos no procedemento selectivo convocado, que deberan ser xustificados documentalmente
no suposto de que as persoas aspirantes admitidas superen as probas selectivas.

OITAVA.— TRIBUNAL CUALIFICADOR.

1. As persoas membros dos tribunais cualificadores de cada unha das distintas probas selectivas convocadas seran
designados pola Alcaldia segundo o disposto no art. 4, paragrafos e) e f) do Real decreto 896/1991, do 7 de xufo, asi
como artigo 60 do TREBER

2. Cada un dos tribunais cualificadores estara integrado por cinco membros titulares e cinco suplentes: presidenta/e,
secretaria/o e tres vogais, procurando na medida do posible a paridade entre homes e mulleres. A sia composicion sera
predominantemente técnica e as persoas integrantes deberan pertencer a un corpo, escala ou categoria profesional para
a que se precise titulacion igual ou superior a esixida para o acceso aos postos convocados.

3. A pertenza aos 6rganos de seleccion sera sempre a titulo individual, non podendo ostentarse en representacion nin
por conta de ninguén.

4. Non poderan formar parte dos tribunais as persoas de eleccion ou designacion politica, o persoal funcionario interi-
no, o persoal laboral temporal e o persoal eventual.

5. Cada tribunal podera dispoier a incorporacion aos seus traballos de persoas asesoras especialistas, con voz e sen
voto, cando a natureza ou as circunstancias dalgunha das probas asi o aconselle, limitdndose as mencionadas persoas
asesoras a prestaren a sua colaboracién nas suas especialidades técnicas.

6. Antes de que tena lugar o comezo das probas, publicarase no taboleiro de anuncios e na sede electrénica da Corpo-
racién a resolucion pola que se nomean as persoas membros titulares e suplentes do tribunal cualificador.

7. As persoas membros dos tribunais deberan absterse de intervir, comunicandolle a presidenta ou presidente, cando
concorra neles algunha das circunstancias previstas no artigo 23 da Lei 40/2015, do 1 de outubro, de réxime xuridico
do sector publico (LRXSP), ou cando realizasen tarefas de preparacion de aspirantes durante os cinco anos anteriores a
publicacién desta convocatoria. Asi mesmo, as persoas aspirantes poderan recusar as persoas membros do tribunal cando
concorra nelas algunha das circunstancias previstas para a abstencion e de conformidade co establecido no artigo 24 da
LRXSP

8. O tribunal cualificador debera constituirse na data que designe a Alcaldia para cada un dos procesos selectivos
convocados, entendéndose validamente constituido cando asista a maioria absoluta das persoas membros de cada tribu-
nal, titulares ou suplentes. Na sesion constitutiva de cada tribunal adoptaranse as decisions pertinentes para o correcto
desenvolvemento das probas selectivas.

9. A partir da sesion de constitucion de cada tribunal, para actuar validamente, requirira a presenza da maioria absoluta
das persoas membros, titulares ou suplentes, e axustara as suas actuacions en todo momento ao disposto na LRXSP e as
bases xerais e as especificas reguladoras de cada convocatoria.

10. En caso de ausencia da presidenta ou presidente titular e da presidenta ou presidente suplente actuara no seu
lugar a persoa vogal designada en primeira orde.

11. - Para os efectos de percepcién de indemnizaciéns por asistencia como membros dos tribunais, estes teran a
categoria que lles corresponda, segundo o establecido no Real decreto 462/2002, do 24 de marzo.

NOVENA.— COMEZO DO PROCESO SELECTIVO.

1. A data e a hora na que debera constituirse cada tribunal seran determinados pola Alcaldia mediante resolucion,
asi como a composicion do mesmo, que se publicara a través de anuncio no Boletin Oficial da Provincia, no taboleiro de
anuncios e no Taboleiro electrénico de anuncios do Concello de Pontedeume polo menos con 10 dias de antelacion.

2. Na fase de concurso o tribunal debera reunirse previamente co fin de efectuar a valoracién e a cualificacion dos
méritos achegados polas persoas aspirantes.

3. Na fase de oposicion o tribunal debera reunirse previamente con fin de elaborar o exame ou concretar a proba a
realizar polas persoas aspirantes.

DECIMA.— PROCEDEMENTOS DE SELECCION

1. Procesos selectivos derivados das disposicions adicionais sexta e oitava da Lei 20/2021, do 28 de decembro, de
medidas urxentes para a reducion da temporalidade no emprego publico.

O sistema selectivo sera o de concurso., que consistira na valoracion dos méritos acreditados polas persoas aspiran-
tes. Os méritos alegados polas persoas aspirantes deberan xustificarse con documentos orixinais ou copias cotexadas..

No caso de méritos relativos a experiencia profesional debera acreditarse mediante certificacion, expedida pola Admi-
nistracion Publica na que se prestaran os servizos, facendo constar o posto de traballo que desempenou e o computo total
de dias, meses ou anos traballados, que debera especificar os departamentos e funciéns dos postos desempenados. Para
tal efecto non se teran en conta as fotocopias de contratos de traballo, nin a vida laboral expedida pola tesoureria xeral da
Seguridade Social.

As persoas aspirantes que prestan servizos no Concello de Pontedeume, non teran que presentar ningunha documen-
tacion relativa a estes servizos, dado que constan no seu expediente persoal. Esta circunstancia indicarase no apartado
correspondente da instancia.

A valoracion dos méritos profesionais non podera supor mais do 60% da puntuacién maxima nin os méritos de forma-
cién menos dun 40%.

1.1. Experiencia profesional. Supora o 60% da puntuacion total. Valorarase ata un maximo de 60 puntos.

a) Servizos prestados con caracter temporal como persoal laboral ou funcionario interino no corpo, escala, categoria ou
equivalente do Concello de Pontedeume ao que desexa acceder: 0,6 puntos por mes completo.

b) Servizos prestados con caracter temporal como persoal laboral ou funcionario interino en calquera corpo, escala,
categoria ou equivalente adscritos ao Concello de Pontedeume: 0,5 puntos por mes completo.

c) Servizos prestados con caracter temporal como persoal laboral ou funcionario interino en corpos, escalas, categorias
ou equivalentes doutras administracions publicas. 0,2 puntos por mes completo.

d) Servizos prestados con caracter temporal como persoal laboral ou funcionario interino no resto do sector publico:
0,05 puntos por mes completo.

Valoraranse igualmente os servizos prestados como persoal laboral temporal nos corpos, escalas e categorias ou
equivalentes correspondentes e laboral indefinido non fixo por sentenza.

1.2. Formacién. Supora o 40% da puntuacion total. A puntuacién maxima no apartado de formaciéon non académica e
académica sera de 40 puntos.

a) Formacioén non académica:

Cursos convocados, realizados, impartidos ou homologados polas Administraciéns Publicas; e outros cursos homologa-
dos cuxo contido estea directamente relacionado coas funciéns propias da praza obxecto desta convocatoria, e 0s conside-
rados transversais polo seu interese para todos os postos como os de cofiecemento da lingua galega, os relacionados con
prevencion, cos dereitos e deberes dos empregados publicos, coa igualdade, a proteccion de datos, a atencioén a cidadania,
a proteccion do medio ambiente desde o ambito laboral e os de contido ofimatico, entre outros.

A puntuacion maxima neste apartado é de 40 puntos. Valorarase a razén de 0,8 puntos a hora.

En todos os casos valoraranse unha soa vez os cursos relativos a unha materia, ainda que se tefia repetido a sua
participacion, e valorarase unicamente o de nivel superior ou avanzado.

Non se valoraran os cursos pertencentes a unha carreira universitaria, os de doutoramento, os derivados de procesos
selectivos nin os diplomas relativos a xornadas, seminarios, simposios ou similares.

b) Formacién académica:

Titulacions superiores a requirida para o acceso e relacionadas coa praza: 1 punto.

A puntuacion maxima neste apartado é de 40 puntos.

2. Procesos selectivos derivados do artigo 2° da Lei 20/2021, do 28 de decembro, de medidas urxentes para a redu-
cion da temporalidade no emprego publico.

O sistema selectivo sera o de concurso—oposicion. A puntuacion maxima sera de 100 puntos.
2.1. Fase de concurso

Tera unha valoracién dun 40% da puntuacion total. A puntuacién maxima sera de 40 puntos. Consistira na valoracién
dos seguintes méritos obxectivos que deberan xustificarse con documentos orixinais ou copias cotexadas.

No caso de méritos relativos a experiencia profesional debera acreditarse mediante certificacion, expedida pola Admi-
nistracién Publica na que se prestaran os servizos, facendo constar o posto de traballo que desempenou e o computo total
de dias, meses ou anos traballados, que debera especificar os departamentos e funciéns dos postos desempenados. Para
tal efecto non se teran en conta as fotocopias de contratos de traballo, nin a vida laboral expedida pola tesoureria xeral da
Seguridade Social.

As persoas aspirantes ou prestan servizos no Concello de Pontedeume, non teran que presentar ningunha documen-
tacion relativa a estes servizos, dado que constan no seu expediente persoal. Esta circunstancia indicarase no apartado
correspondente da instancia.

2.1.1. Experiencia profesional. Supora o 90% da puntuacién da fase de concurso. Valorarase ata un maximo de 36
puntos.

a) Servizos prestados con caracter temporal como persoal laboral ou funcionario interino no corpo, escala, categoria ou
equivalente do Concello de Pontedeume ao que se desexa acceder: 0,6 puntos por mes completo.

b) Servizos prestados con caracter temporal como persoal laboral ou funcionario interino noutros corpos, escalas,
categorias ou equivalentes adscritos ao Concello de Pontedeume: 0,5 por mes completo.

c) Servizos prestados con caracter temporal como persoal laboral ou funcionario interino en corpos, escalas, categorias
ou equivalentes doutras administracions publicas: 0,2 puntos por mes completo.

d) Servizos prestados con caracter temporal como persoal laboral ou funcionario interino no resto do sector publico:
0,05 por mes completo.

Valoraranse igualmente os servizos prestados como persoal laboral temporal nos corpos, escalas, categorias ou equi-
valentes correspondentes e laboral indefinido non fixo por sentenza.

2.1.2 Formacion. Supora o 10% da fase de concurso. A puntuacién maxima no apartado de formacién sera de 4 puntos.
a) Formacién non académica:

Cursos convocados, realizados, impartidos ou homologados polas Administracions Publicas; e outros cursos homologa-
dos cuxo contido estea directamente relacionado coas funciéns propias da praza obxecto desta convocatoria, e 0s conside-
rados transversais polo seu interese para todos os postos como os de cofecemento da lingua galega, os relacionados con
prevencion, cos dereitos e deberes dos empregados publicos, coa igualdade, a proteccion de datos, a atencion & cidadania,
a proteccion do medio ambiente desde o ambito laboral e os de contido ofimatico, entre outros.

Valorarase a razén de 0,08 puntos a hora. A puntuacion maxima neste apartado é de 4 puntos.

En todos os casos valoraranse unha soa vez os cursos relativos a unha materia, ainda que se tefia repetido a sua
participacion, e valorarase unicamente o de nivel superior ou avanzado.

Non se valoraran os cursos pertencentes a unha carreira universitaria, os de doutoramento, os derivados de procesos
selectivos nin os diplomas relativos a xornadas, seminarios, simposios ou similares.

b) Formacioén académica:

Titulacions superiores a requirida para o acceso e relacionadas coa praza: 0,1 puntos. A puntuacién maxima
neste apartado é de 4 puntos.

2.2. Fase de oposicion
Tera unha valoracion dun 60% da puntuacion total. A puntuacién maxima sera de 60 puntos.
Constara dun unico exercicio dividido en duas partes:

2.2.1. Primeira parte. Acreditara os cofiecementos tedricos necesarios para o desempefo das funcions e versara sobre
materias propias do acceso ao corpo, escala, categoria ou equivalente correspondente. O exercicio sera en formato test
e cada pregunta dispora de tres respostas alternativas, puntuando soamente as preguntas contestadas correctamente.

Esta primeira parte supora o 20% da puntuacién desta fase. A puntuacion maxima sera de 12 puntos.

De forma expresa, e aos para os efectos dos procesos de estabilizacion de emprego temporal no ambito local, estes
rexeranse polo disposto no artigo 2 desta Lei. Non sera de aplicacion, por tanto, a estes procesos o disposto nos artigos
8 e 9 do Real Decreto 896,/1991, do 7 de xuio, polo que se establecen as regras basicas e 0os programas minimos a que
debe axustarse o procedemento de seleccion dos funcionarios de Administracion Local.

Tendo en conta o anterior e tendo en conta as convocatorias de promocion interna, o nimero de temas dos programas
para cada un dos grupos seran:

A1- 30, A2- 25, B-20, C1-15, C2-10, AP-5
O contido concreto das probas a realizar e das materias esixidas determinarase na convocatoria correspondente.

2.2.2. Segunda parte. De caracter practico que acredite a capacidade para o desempeno das funcions propias do
corpo, escala, categoria ou equivalente ao que quere acceder. Consistira un suposto practico relacionado coas funcions da
praza convocada.

Esta segunda parte supora un 80% da puntuacién desta fase. A puntuaciéon maxima sera de 48 puntos.

As duas partes do exercicio non seran eliminatorias e fixarase unha puntuacion minima conxunta do 25% para superar
a fase de oposicion.

O numero de aprobados na fase de oposicién sera o das persoas que superen a mesma, ainda cando esta cifra exceda
do nimero de prazas a cubrir.

Resultaran aprobadas as persoas que superando a puntuacion minima da fase de oposicién obtefnan maior puntuacién
na suma da fase de concurso e oposicion.

DECIMO PRIMEIRA.— CUALIFICACION FINAL E RELACION DE APROBADOS.
1. A cualificacién obtida polas persoas aspirantes no concurso sera a cualificacion final do proceso selectivo.

2. Determinada a cualificacion final das persoas aspirantes o tribunal fara publica a relacion de persoas aprobadas por
orde de puntuacién no taboleiro de anuncios e na paxina web da corporacion.

3. O tribunal non podera en ningin caso aprobar nin declarar que superou as probas selectivas un ndmero superior
de persoas aspirantes ao de prazas convocadas en cada proceso selectivo. Calquera proposta de persoas aprobadas que
contravena o establecido anteriormente sera nula de pleno dereito.

4, Criterios de desempate.

a) Para os procesos selectivos derivados das disposicions adicionais sexta e oitava da Lei 20/2021, do 28 de decem-
bro, de medidas urxentes para a reducion da temporalidade no emprego publico (sistema selectivo concurso), o desempate
axustarase aos seguintes criterios por orde de prelacion:

1°. Antigliidade na praza ou posto a que se refire a convocatoria.

2°. Estar ocupando no Concello de Pontedeume unha praza ou posto de distinto corpo, escala , categoria ou equivalente
que a convocada no Concello de Pontedeume

3°. Estar ocupando unha das prazas ou postos do mesmo corpo, escala, categoria ou equivalente que a convocada no
Concello de Pontedeume.

4° Antiguidade total acumulada en calquera das Administracions Publicas.
5°. Maior idade.

6°. De verificarse no corpo, escala, ou categoria infrarrepresentaciéon do sexo feminino tera prioridade a muller salvo
se, considerando obxectivamente todas as circunstancias concorrentes nas persoas candidatas de ambos sexos, existen
motivos non discriminatorios para preferir ao home.

7°. De manterse o empate aplicando os criterios anteriores, acudirase ao sorteo.

b) Para os procesos selectivos derivados do artigo 2 da Lei 20/2021, do 28 de decembro, de medidas urxentes para
a reducion da temporalidade no emprego publico (sistema selectivo concurso-oposicién) o desempate axustarase aos
seguintes criterios por orde de prelacion:

1°. Antigliidade na praza ou posto a que se refire a convocatoria.

2°. Estar ocupando unha praza ou posto de distinto corpo, escala , categoria ou equivalente que a convocada no
Concello de Pontedeume

3°. Estar ocupando unha das prazas ou postos do mesmo corpo, escala, categoria ou equivalente que a convocada no
Concello de Pontedeume.

4° Antiguidade total acumulada en calquera das Administraciéns Publicas
5°, Puntuacién da fase de oposicion.

6°. De verificarse no corpo, escala ou categoria infrarrepresentacion do sexo feminino tera prioridade a muller salvo
se, considerando obxectivamente todas as circunstancias concorrentes nas persoas candidatas de ambos sexos, existen
motivos non discriminatorios para preferir o home.

7°. De manterse o empate aplicando os criterios anteriores, acudirase ao sorteo
DECIMO SEGUNDA.- BOLSAS.

As persoas que non superen o0 proceso selectivo incluiranse en bolsas de persoal funcionario interino ou de persoal
laboral temporal especificas ou ben integraranse en bolsas xa existentes. Nas ditas bolsas integranse as persoas candida-
tas que, tendo participado no proceso selectivo correspondente, e non tendo superado este, si obtivesen unha puntuacion
que as convocatorias consideren suficientes (disposicion adicional 4° da Lei 20/2021, do 28 de decembro, de medidas
urxentes para a reducion da temporalidade no emprego publico). Determinaranse nas convocatorias especificas as puntua-
ciéns que se entendan suficientes.

DECIMO TERCEIRA: REXIME DE INCOMPATIBILIDADES.

As persoas aspirantes que resulten seleccionadas quedaran sometidas ao réxime de incompatibilidades vixente e
non poderan compaxinar o desempeno do seu posto de traballo con calquera outros postos, prazas, cargos ou empregos
publicos remunerados.

DECIMO CUARTA.— ACHEGA DE DOCUMENTOS POR PARTE DAS PERSOAS PROPOSTAS PARA O NOMEAMENTO OU
CONTRATACION.

1. A relacién de aprobados, que se publicara nos taboleiros de anuncios do Concello de Pontedeume, e s6 a efectos
informativos, na paxina web municipal.

2. As persoas aspirantes propostas achegaran, dentro do prazo de 20 dias naturais, contados dende a publicacion da
relacion de aprobados, os documentos acreditativos de capacidade e mais os requisitos esixidos na convocatoria:

a) Documento nacional de identidade mediante copia compulsada.
b) Fotocopia debidamente compulsada do titulo académico esixido para o ingreso.
c)

Certificado médico actualizado —considerarase actualizado se non ten unha antiglidade superior a tres meses—, sen
prexuizo dun posterior reconecemento, de non padecer enfermidade ou eiva fisica ou psiquica que impida o normal exer-
cicio das funcions propias da praza a desempenar. No suposto de discapacidade debera achegarse e tamén o certificado
acreditativo correspondente.

d) Declaracion xurada de non ter sido separado/a do servizo das administracions publicas e non estar incurso nalgunha
das causas de incapacidade ou incompatibilidade determinadas na lexislacion vixente.

e) Documentacion xustificativa daqueles outros requisitos esixidos para o ingreso nas bases especificas de cada
proceso selectivo.

f) Fotocopia do ndimero de afiliacién & Seguridade Social acompanada do orixinal, ou de ser o caso, xustificacion de
non estar afiliado.

g) Documento acreditativo de conta bancaria.

h) Calquera outro documento requirido nas bases especificas de cada convocatoria para participar no proceso selectivo
debidamente compulsado.

3. Ante a imposibilidade, debidamente xustificada, de presentar os documentos sinalados, as persoas aspirantes
poderan acreditar que rednen as condicions esixidas mediante calquera outro medio de proba admitido en dereito.

4. Quen non presentase a documentacion sinalada anteriormente dentro do prazo fixado, non podera ser nomeado/a
como persoal funcionario de carreira ou como persoal laboral fixo, nin tampouco se do exame da documentacién se dedu-
cise que carece dalgun requisito.

DECIMO QUINTA.—- NOMEAMENTO E CONTRATACION.

1. Concluido o proceso selectivo, as persoas aspirantes aprobadas, cun ndmero que non podera exceder en ningun
caso o de postos convocados, seran nomeadas persoal funcionario de carreira ou persoal laboral fixo, pola Alcaldia, unha
vez que xustifiquen documentalmente o cumprimento dos requisitos previstos nestas bases para o ingreso.

2. A proposta do tribunal cualificador tera caracter vinculante para a Alcaldia, que ordenara a publicacion dos nomea-
mentos no Boletin Oficial do Estado, sen prexuizo da sta toma de posesién ou formalizacién do preceptivo contrato laboral
fixo, unha vez que se practique a notificacién persoal de nomeamento.

3. A toma de posesion efectuarase dentro do prazo maximo de 1 mes a partir da publicacion do nomeamento; de non
facelo nin existir causa xustificada, que debera ser alegada e aceptada, as persoas nomeadas quedaran na situacion de
cesantes. No caso de persoal laboral fixo procederase a formalizacién do preceptivo contrato de traballo no prazo indicado.

DECIMO SEXTA.— CARACTER VINCULANTE DAS BASES.

Estas bases xerais vincularan o Concello de Pontedeume, os tribunais cualificadores e as persoas aspirantes que
participen nos procesos selectivos que sexan convocadas a través das bases especificas de cada proceso selectivo.

DECIMO SETIMA.— INCIDENCIAS.

Os tribunais de cada proceso selectivo quedan facultados para interpretar as bases da convocatoria, asi como para
resolver cantas dubidas e incidencias presente a sua aplicaciéon e poderan adoptar os acordos necesarios procurando a
boa orde e desenvolvemento do proceso selectivo.

DECIMO OITAVA.— REXIME XURIDICO.

Os procesos selectivos regularanse polo disposto nestas bases xerais e as especificas de cada unha das convocato-
rias e, no non previsto nestas, polo Real decreto lexislativo 5/2015, do 30 de outubro, no que se aproba o Texto refundido
da Lei do estatuto basico do empregado publico; pola Lei 2/2015, do 29 de abril, que aproba a Lei do emprego publico de
Galicia; polo Real decreto lexislativo 781/1986, do 18 de abril, no que se aproba o Texto refundido das disposicions legais
vixente en materia de réxime local (artigos do 134 ao 137 ); polo Real decreto 896/1991, do 7 de xuno, sobre o proce-
demento de seleccion na Administracion local; polo Decreto 95/1991, do 20 de marzo, no que se aproba o Regulamento
de seleccién de persoal da Administracion da Comunidade Auténoma de Galicia; e polo Real decreto 364/95, no que se
aproba o Regulamento xeral de ingreso do persoal ao servizo da Administracion do Estado.

DECIMO NOVENA.— DISPOSICION FINAL.

Estas bases xerais e cantos actos administrativos deriven das mesmas e das actuaciéns dos tribunais poderan ser
impugnadas nos casos e na forma establecidos pola LPACAP e a Lei 29/1998, do 13 de xullo, reguladora da xurisdicion
contencioso-administrativa. A Administracion tamén podera, no seu caso, revisar as resolucions dos tribunais segundo o
previsto na LPACAFR”

Pontedeume, 27 de decembro de 2022
O Alcalde en funciéns
José Simoes Couceiro.

